REZIME RADA

Povrede na radu u Rudnicima predstavljaju indikator  sigurnosti te im se stoga  poklanja veoma velika pažnja, jer za duže ili kraće vrijeme a ponekad i trajno isključuju uposlenika iz procesa proizvodnje. 

Rudarski radovi na površinskom kopu „Dubrave“ se izvode na veoma velikim površinama i sa raznovrsnom opremom. Tehnološki proces se odvija kontinuiranim sistemom tračnih transportera od kratera kopa gdje se vrši utovar otkrivke i uglja i transportuje na vanjsko odlagalište i Klasirnicu.

Rudnik „Dubrave“ prosječno upošljava oko 920 uposlenika različitih profila sa preovlađujućim procentom uposlenika rudarske struke, sa godišnjom proizvodnjom između 800 i 900. 000 tona uglja. 

U posmatranom periodu od 1987 do 2009. godine dogodile su se  ukupno 964 povrede od toga 924 lakše ili 95,85%,zatim 36 težih povreda ili 3,73% i 4 povrede sa smrtnim ishodom ili 0,42%. Učestalost povređivanja iznosi 0,039 i ona je u poređenju sa učestalošću u SAD za površinsku eksploataciju lignita od 0,036 je zadovoljavajuća u odnosu na stepen automatizacije i uslova rada.

Na svakih 12.272,3 tona isporučenog uglja dogodi se jedna povreda. Da se na svakih 12.803,8 tona isporučenog uglja dogodi jedna lakša povreda, zatim na 328.624,9 tona teža i 2.957.623,8 tona povreda sa smrtnim ishodom.

Statističkom analizom učestalosti povređivanja i proizvodnje uglja došli smo do podataka da  postoji veza između ovih parametara. Međutim, izračunati koeficijent determinacije pokazuje da je 25,9 % sume ukupnih kvadrata odstupanja protumačeno vezom između proizvodnje uglja i brojem povreda, odnosno učestalosti povređivanja, a 74,1 % ostaje neprotumačeno, odnosno posljedica drugih faktora, te je stoga nemožemo uzeti  kao mjerodavnu za preduzimanje određenih aktivnosti nego samo u kombinaciji sa drugim statističkim analizama i na osnovu zajedničkih pokazatelja preduzimati adekvatne aktivnosti, na smanjenju povreda odnosno povećanju stepena sigurnosti. 

Na osnovu izračunatog stepena ozbiljnosti nesreća od 168,7 možemo zaključiti da je sigurnost  u Rudniku „Dubrave“ na zadovoljavajućem nivou sa težnjom da se ona poveća na još veći nivo.

